
	                                                        1.ՀՀ վարչապետի աշխատակազմ
Տեսչական մարմինների աշխատանքների համակարգման գրասենյակ

	N 48․56/8518

	Էկոնոմիկայի նախարարության 23․02․2024 թվականի N 01/2551-2024 գրությամբ ներկայացված «Կերային հավելումների պետական գրանցման, մերժման, կասեցման և դադարեցման կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ՝ հայտնում եմ հետևյալը․
1․ Նախագծի 1-ին կետում, որպես դրա ընդունման լիազորող նորմ, նշվել է «Կերի մասին» օրենքի 5-րդ հոդվածի 1-ին մասի 13-րդ կետը, համաձայն որի՝ կերի անվտանգության ապահովման բնագավառում Կառավարության լիազորություններն են` օրենքից բխող այլ իրավական ակտերի ընդունումը։ Գտնում եմ, որ նշված լիազորող նորմը չի համապատասխանում իրավական որոշակիության սկզբունքին, մինչդեռ Սահմանադրության 6-րդ հոդվածի 2-րդ մասը սահմանում է, որ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: ՈՒստի, նկատի ունենալ, որ «Նորմատիվ իրավական ակտերի  մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր, հայտնում եմ, որ տվյալ դեպքում, Կերային հավելումների պետական գրանցման, մերժման, կասեցման և դադարեցման կարգը հաստատելու լիազորություն Կառավարությանը վերապահված չէ, հետևաբար առաջարկում եմ նախ և առաջ Օրենքում սահմանել լիազորող նորմը, հետո միայն շրջանառել Նախագիծը։
    Վերը նշվածը թեև բացառում է առաջարկվող կարգի ընդունումը, այդուհանդերձ անդրադառնալով կարգի բովանդակությանը ներկայացնում եմ հետևյալ դիտարկումները․





2․Նախագծի 6-րդ կետի 1-ին ենթակետի համաձայն՝ պետական գրանցման ենթակա են այն կերային հավելումները, որոնք՝ օգտագործվում են կենդանիների սննդակարգը հարստացնելու, կենդանիների արտադրողականությունը բարձրացնելու, կենդանիների ֆիզիոլոգիական լիարժեքությունը ապահովելու, հիվանդությունների կանխարգելման, կերային բաղադրիչների պահպանման, օրգանիզմի կողմից կերերի սննդարար նյութերի յուրացման մակարդակի բարձրացման, կերերի համային և տեխնոլոգիական հատկությունների բարելավման նպատակով։ Սակայն, հարկ է նկատի ունենալ, որ Մաքսային միության հանձնաժողովի 2010 թվականի հունիսի 18-ի թիվ 317 որոշման (այսուհետ՝ Որոշում) 3․13 կետը սահմանում է, որ միության մաքսային տարածքում անասնաբուժության մեջ կիրառման համար դեղամիջոցների և կերային հավելումների ներմուծումը, փոխադրումն ու օգտագործումն իրականացվում են դրանց՝ անդամ պետությունների լիազորված մարմինների կողմից գրանցման պայմանով, իսկ Որոշման 2․1․12 կետի համաձայն՝ կերերը և կերային հավելումները բնորոշված են, որպես  բուսական, կենդանական, հանքային, քիմիական և մանրէաբանական ծագման արտադրանք՝ ներառյալ բոլոր տեսակի կենդանիների կերակրման համար կամ որպես կերերի արտադրման բաղադրիչներ օգտագործվող դրանց խառնուրդներ: Ուստի, անհրաժեշտ է Նախագծի 6-րդ կետի 1-ին ենթակետի կարգավորումը համապատասխանեցնել  Որոշման 2․1․12 կետի և 3․13 կետի կարգավորումներին, չառանձնացնելով կերային հավելումների որոշակի ազդեցություն ունեցող տեսակներ, հաշվի առնելով, որ Որոշման 3․13 կետի 2-րդ պարբերության համաձայն՝ պետությունները փոխադարձաբար ճանաչում են անասնաբուժության մեջ կիրառվող դեղամիջոցների և կերային հավելումների գրանցման արդյունքները, իսկ Որոշման ընդհանուր դրույթների 19-րդ պարբերության համաձայն՝ Եվրասիական տնտեսական միության տարածք կարող են ներմուծվել և Եվրասիական տնտեսական միության տարածքով կարող են տեղափոխվել կենդանիների համար այնպիսի (․․․) կերային հավելումներ, որոնք ընդգրկված են կենդանիների համար գրանցված դեղամիջոցների, ախտորոշման համակարգերի, մակաբույծների դեմ կենդանիների մշակման միջոցների և կենդանիների համար կերային հավելումների ռեեստրում։ Հաշվի առնելով, որ կերային հավելումների գրանցման պահանջը նախատեսված է Որոշմամբ և անդամ երկրներ կարող են ներմուծվել և տեղափոխվել միայն գրանցված կերային հավելումներ, ուստի անհրաժեշտ է պետական գրանցման ենթարկել Որոշմամբ բնորոշված կերային հավելումները։
    Նույն դիտարկումը վերաբերում է նաև Նախագծի 7-րդ կետի 3-րդ ենթակետին։
		










3․Նախագծի 16-րդ հոդվածի համաձայն՝ հայտն ստանալուց հետո տաս աշխատանքային օրվա ընթացքում նախարարությունն ուսումնասիրում է հայտին կից փաստաթղթերի ամբողջականությունը։ Եթե հայտին կից փաստաթղթերը ամբողջական չեն, ապա լիազոր մարմինը հայտը ստանալուց հետո երեք աշխատանքային օրվա ընթացքում այն վերադարձնում է հայտատուին՝ վերջինիս կողմից անհամապատասխանությունները վերացնելու և հինգ աշխատանքային օրվա ընթացքում կրկին ներկայացնելու նպատակով։
Նկատի ունենալով, որ սույն կետում առկա են հակասություններ հայտի ամբողջականությունը ստուգելու և հայտը վերադարձնելու ժամանակի միջև,  առաջարկում եմ այդ ժամկետները նախ նույնացնել, ապա նկատի ունենալ, որ առաջարկվող դրույթը հակասում է «Վարչարարությոն հիմունքների և վարչական վարույթի մասին» օրենքի (այսուհետ՝ Օրենք) 33-րդ հոդվածի կարգավորումներին, քանզի ոչ ամբողջական փաստաթղթղերի կազմով ներկայացված հայտը վերադարձման ենթակա չէ։ Ավելին, հայտին կից ներկայացված փաստաթղթերի ցանկն ամբողջական չլինելու դեպքում վարչական մարմինը առաջարկում է դիմողին (հայտատու) համալրել փաստաթղթերի ցանկը, հաշվի առնելով  Օրենքի  32-րդ հոդվածի կարգավորումը, համաձայն որի՝ (…) եթե դիմումին կից ներկայացված փաստաթղթերի ցանկն ամբողջական չէ, ապա վարչական մարմինը դիմողին առաջարկում է սահմանված ժամկետում համալրել այդ ցանկը։
 4․Նախագծի 18-րդ կետի համաձայն՝ Նախարությունը, հիմք ընդունելով կերային հավելումների պետական ​​գրանցման նպատակով ներկայացված փաստաթղթերի ամբողջականությունը, ինչպես նաև կերային հավելումների փորձաքննության եզրակացությունը՝ եռօրյա ժամկետում ընդունում է որոշում՝ կերային հավելումները գրանցելու կամ մերժելու վերաբերյալ և դրա մասին էլեկտրոնային եղանակով տեղեկացնում է հայտատուին։	
Գտնում եմ, որ հիշյալ կարգավորումը հակասում է Օրենքի, ինչպես նաև Սահմանադրության ներքոհիշյալ դրույթներին․
Օրենքի 20-րդ հոդվածի 2-րդ մասի համաձայն՝ վարչական վարույթը հարուցվում է անձի (անձանց) դիմումի կամ վարչական մարմնի նախաձեռնության հիման վրա (հարուցման փուլ): Օրենքի 30-րդ հոդվածի 1-ին մասի «ա» կետի համաձայն՝  վարչական վարույթ հարուցելու հիմքերն են` անձի դիմումը, բողոքը, իսկ 2-րդ մասի համաձայն՝  (․․․) վարչական վարույթը համարվում է հարուցված` համապատասխան դիմումը կամ բողոքը վարչական մարմնում ստանալու օրվանից (…): Օրենքի 20-րդ հոդվածի 3-րդ մասի համաձայն՝ դիմումին կամ վարչական մարմնի նախաձեռնությանը համապատասխան իրականացվում են վարչական գործի քննարկման հետ կապված` օրենքով նախատեսված գործառույթները (ընթացիկ փուլ)։ Սահմանադրության 50-րդ հոդվածի 3-րդ մասի համաձայն՝ պետական և տեղական ինքնակառավարման մարմիններն ու պաշտոնատար անձինք պարտավոր են մինչև անձի համար միջամտող անհատական ակտն ընդունելը լսել նրան, բացառությամբ օրենքով սահմանված դեպքերի։  Օրենքի 38-րդ հոդվածի 1-ին մասի համաձայն՝ վարչական մարմինը վարչական վարույթի ընթացքում պարտավոր է վարույթի մասնակիցներին և նրանց ներկայացուցիչներին հնարավորություն տալ արտահայտվելու վարչական վարույթում քննարկվող փաստական հանգամանքների վերաբերյալ: Օրենքի 20-րդ հոդվածի 4-րդ մասի համաձայն՝ վարչական վարույթը եզրափակվում է վարչական ակտի ընդունմամբ (եզրափակիչ փուլ): Օրենքի 53-րդ հոդվածի 2-րդ մասի «բ» կետի համաձայն՝ միջամտող վարչական ակտն այն վարչական ակտն է, որի միջոցով վարչական մարմինները մերժում, միջամտում, ընդհուպ սահմանափակում են անձանց իրավունքների իրականացումը, որևէ պարտականություն են դնում նրանց վրա կամ ցանկացած այլ եղանակով վատթարացնում են նրանց իրավական կամ փաստացի դրությունը։ 
Այսպիսով, սահմանադրական հիշյալ նորմի ուժով, վարչական մարմինները կրում են պարտավորություն մինչև անձի համար միջամտող անհատական ակտն ընդունելը լսել նրանց, հետո միայն ընդունել միջամտող վարչական ակտ, ուստի փորձաքննության եզրակացությունը ստանալեւցհետո՝ 3-օրյա ժամկետում հայտը մերժելու վերաբերյալ որոշման կայացումը խիստ վիճելի է՝ վերջինիս լսված լինելու սահմանադրական իրավունքի իրացումը չապահովելու արդյունքում։ Այս համատեքստում առաջարկում եմ Նախագծի 18-րդ կետի կարգավորումները համապատասխանեցնել օրենսդրական մատնանշված իրավադրույթների պահանջներին։
		5․Նախագծի 18-րդ կետի համաձայն՝ նախարությունը կերային հավելումները գրանցելու կամ մերժելու վերաբերյալ էլեկտրոնային եղանակով տեղեկացնում է հայտատուին։ 
Առաջարկվող դրույթը՝ վարչական ակտի մասին էլեկտրոնային եղանակով տեղեկացնելու մասով, հակասում է Օրենքի 59-րդ հոդվածի 2-րդ մասի կարգավորումներին, համաձայն որի՝ գրավոր վարչական ակտը, ընդունումից հետո` եռօրյա ժամկետում, պետք է հանձնվի վարույթի մասնակիցներին: Դա կարող է իրականացվել պատվիրված փոստով, այդ թվում` ստանալու մասին ծանուցմամբ, հասցեատիրոջը ստորագրությամբ առձեռն հանձնելու, ինչպես նաև հանձնման այնպիսի եղանակներով, որոնք թույլ են տալիս հաստատել հասցեատիրոջ կողմից ակտը ստանալու կամ օրենքով սահմանված դեպքերում պատշաճ ծանուցված լինելու փաստը: Որպես կանոն, գրավոր վարչական ակտի հանձնումը պետք է կատարվի ակտը վարույթի մասնակիցներին ստորագրությամբ առձեռն հանձնելու միջոցով: Սույն մասով նախատեսված հանձնման մյուս միջոցները կիրառվում են այն դեպքում, երբ որևէ հիմնավոր պատճառով ստորագրությամբ առձեռն հանձնելու հնարավորություն չկա, այդ թվում, եթե հասցեատերն ինքը խնդրել է օգտագործել հանձնման այլ միջոցներ: ՈՒստի, առաջարկում եմ Նախագծի նշված կետի կարգավորումը համապատասխանեցնել Օրենքի 59-րդ հոդվածի 2-րդ մասի կարգավորումներին։  
6․ Կարգի 25-րդ կետը սահմանում է, որ կերային հավելումները գրանցելու վերաբերյալ տեղեկատվությունը ստանալուց հետո, մեկ աշխատանքային օրվա ընքացքում՝ հայտատուն պետական գրանցման համար սահմանված պետական տուրքը փոխանցում է Կենտրոնական գանձապետարանի հաշվեհամարին և նույն օրը պետական տուրքի վճարումը հավաստող փաստաթուղթը ներկայացնում է նախարարություն։ Նախագծով կարգավորված չէ այն հարցը, թե ինչ իրավական հետռևանքներ են առաջանալու սահմանված ժամկետում պետական տուրքը չվճարելու դեպքում։


 7․ Հիմք ընդունելով «Վարչարարության հիմունքների և վարչական վարույթի մասին» օրենքի 66-րդ հոդվածի կարգավորումները՝ առաջարկում եմ Նախագծի 27-րդ կետում «պետական գրանցումը դադարեցնելը» փոխարինել «պետական գրանցումը ուժը կորցրած ճանաչել» բառերով։






















8․ Նախագծի 29-րդ կետով նախատեսվել են կերային հավելումների պետական գրանցումը կասեցնելու հիմքերը, որոնք, ըստ էության, վերաբերում են որոշակի խախտումների բացահայտման դեպքերին, որոնք կերային հավելումի գրանցման վարույթի շրջանակում հայտնի չեն եղել։ Նախագծի 30-րդ հոդվածով սահմանվում է, որ կերային հավելումների պետական ​​գրանցման կասեցման որոշման մասին  գրավոր տեղեկացվում է տնտեսավարողին և կերային հավելումների արտադրությունը, ներմուծումը, պահպանումը, բաշխումը, իրացումը կամ կիրառումը արգելվում է: Նախագծի 30-րդ կետի համաձայն՝ տնտեսավարողը կասեցման հիմք հանդիսացող անհամապատասխանությունները վերացնելու մասին տեղեկատվությունը ներկայացնում է նախարարություն, ինչի հիման վրա նախարարությունը որոշում է կայացնում՝ կերային հավելումների պետական ​​գրանցման կասեցումը վերացնելու կամ կերային հավելումների պետական ​​գրանցումը դադարեցնելու վերաբերյալ։ 
Քննարկվող կարգավորումները խիստ վիճելի են և պետք է հանվեն Նախագծից հետևյալ հիմնավորմամբ․
Ա) Կերային հավելումների գրացումը կասեցնելու մասին որոշումը, լինելով միջամտող վարչական ակտ, տնտեսական գործունեության ազատության իրավունքի սահմանափակում է, որը պետք է կարգավորվի բացառապես օրենքով։
Բ) Քննարկվող կարգավորումից ստացվում է, որ կերային հավելումի գրանցումը կասեցնելու վերաբերյալ որոշումն ընդունելու է լիազոր մարմինը։ Մինչդեռ, պարզաբանման կարիք ունի այն հանգամանքը, թե լիազոր մարմինն ինչ գործիքակազմի կիրառմամբ է բացահայտելու Նախագծով սահմանված խախտումները: Կարգավորումն ավելի վիճելի է բուն շահերի բախման տեսանկյունից, քանի որ լիազոր մարմինը, իրականացնելով կերային հավելումների գրանցում, պարզելու է նաև այդ նույն գրանցման վարույթում խախտումների առկայությունը։ Մյուս կողմից, պարզ չէ նաև այն հանգամանքը, թե լիազոր մարմինն ինչ գործիքակազմի կիրառմամբ է հավաստիանալու սահմանված անհամապատասպանությունները վերացնելու մասին։
Գ) «Կերի մասին» օրենքի 9-րդ հոդվածի 1-2-րդ մասերի համաձայն՝ Հայաստանի Հանրապետությունում իրացվող կերը և կերային հավելումները պետք է բավարարեն կերի անվտանգության բնագավառը կարգավորող օրենսդրությամբ սահմանված պահանջները:
Արգելվում է կերի, կերային հավելումների իրացումը, եթե`
1) չեն համապատասխանում անվտանգության ապահովման ոլորտի նորմատիվ իրավական ակտերով սահմանված պահանջներին.
2) առկա են հստակ արտահայտված փչացման նշաններ.
3) չունեն անվտանգությունը հավաստող փաստաթուղթ.
4) չունեն սահմանված պահման ժամկետ, կամ պիտանիության ժամկետն անցել է, բացառությամբ այն կերերի և կերային հավելումների, որոնք չունեն պահման ժամկետ կամ պիտանիության ժամկետ.
5) չունեն մակնշում:
Նույն օրենքի 18-րդ հոդվածի համաձայն՝ կերային հավելումների արտադրության և շրջանառության նկատմամբ վերահսկողությունն իրականացնում է Սննդամթերքի անվտագնության տեսչական մարմինը (այսուհետ՝ Տեսչական մարմին), որն էլ փաստորեն վերը նշված հիմքերի առկայության դեպքում ընդունելու է կերային հավելումների իրացումն արգելելու մասին որոշումը։ Ընդ որում, կերային հավելումների իրացումն արգելելու  «Կերի մասին» օրենքով սահմանված վերը նշված հիմքերի և Նախագծով կերային հավելումների գրանցումը կասեցնելու հիմքերի համեմատական վերլուծությունը ցույց է տալիս, որ դրանք, ըստ էության, նույնանում են։ Միաժամանակ, ի տարբերություն լիազոր մարմնի, Տեսչական մարմնինն ունի օրենքով նախատեսված և մանրամասն կարգավորված վերահսկողական գործիքակազմ քննարկվող կարգավորումները բացահայտելու և համապատասխան որոշում կայացնելու համար։ Ավելին, կախված հնարավոր գործիքակազմից լիազոր մարմնի կողմից կերային հավելումների գրանցումը կասեցնելու մասին որոշման ընդունումը վերահսկողական գործառույթի տարրեր կարող է պարունակել։
Դ) Եթե քննարկվող կարգավորումների նպատակը կերային հավելումների գրանցման վարույթում հնարավոր խախտումների բացահայտումը և դրանք չվերացնելու դեպքում նման կերային հավելումների հետագա շրջանառությունը բացառելն է, ապա պետք է նկատի ունենալ, որ գործող օրենսդրությամբ նմանատիպ իրավիճակներն արդեն կարգավորված են։ Մասնավորապես, «Տեսչական մարմինների մասին» օրենքի համաձայն՝ տեսչական մարմինները իրավահաստատող փաստաթղթերի գործողությունը կասեցնելու կամ դադարեցնելու վերաբերյալ լիազոր մարմիններ միջնորդություն ներկայացնելու լիազորություն ունեն։ 
Ելնելով վերոգրյալից առաջարկում եմ կերային հավելումների կասեցման և դադարեցման հիմքերը և կարգը նախատեսել «Կերի մասին» օրենքով, միևնույն ժամանակ, նախատեսելով կարգավորում՝  Տեսչական մարմնի միջնորդության հիման վրա կերային հավելումների պետական գրանցումը կասեցնելու մասին, նկատի ունենալով, որ Օրենքով կերային հավելումների արտադրության և շրջանառության նկատմամբ վերահսկողական գործառույթը վերապահված է և իրականացվում է՝ Սննդամթերքի անվտանգության տեսչական մարմնի կողմից։

	
	1․Պարզաբանում
ՀՀ վարչապետի 2024 թվականի փետրվարի 29-ի N 272-Ա որոշմամբ հավանություն է տրվել և անհետաձգելի է համարվել «Սննդամթերքի անվտանգության պետական վերահսկողության մասին» օրենքում փոփոխություններ և լրացումներ կատարելու մասին», «Կերի մասին» օրենքում փոփոխություն և լրացումներ կատարելու մասին» և «Պետական տուրքի մասին» օրենքում լրացում կատարելու մասին» օրենքների նախագծերի վերաբերյալ Հայաստանի Հանրապետության կառավարության օրենսդրական նախաձեռնությունը և «Կերի մասին» օրենքում սահմանվել է լիազորող նորմը և սույն  նախագծում կատարվել է փոփոխություն։  

2․ Ընդունվել է։


















Ինչ վերաբերում է նախագծի 7-րդ կետի 3-րդ ենթակետին, ապա կարգավորումը վերաբերում է արդեն նախատեսված և գրանցված կերերի արտադրության համար և կենսաբանորեն ակտիվ, հանքային և սպիտակուցային նյութերի կամ կենսաբանորեն ակտիվ և հանքային նյութերի համակցություններ են, ապա դրանք գրանցման ենթակա չեն։



3․ Ընդունվել է։















4․Մասամբ է ընդունվել։
Նախագիծը մշակվել է հիմք ընդունելով ՀՀ կառավարության մի շարք համանման որոշումներ, որոնցում կարգավորվում են գրանցման հետ կապված հարաբերությունները և որտեղ գրանցման կամ գրանցումը մերժելու հիմքը համապատասխան կառույցի կողմից տրված պետական փորձագիտական դրական կամ բացասական եզրակացությունն է, իսկ փորձաքննության եզրակացության հետ չհամաձայնելու դեպքում` տնտեսավարող սուբյեկտը կարող է դրանք բողոքարկել` օրենքով սահմանված կարգով։ 















5․ Ընդունվել է։















6․ Ընդունվել է։








7․ Չի ընդունվել
ՀՀ վարչապետի 2024 թվականի փետրվարի 29-ի N 272-Ա որոշմամբ հաստատվել «Սննդամթերքի անվտանգության պետական վերահսկողության մասին» օրենքում փոփոխություններ և լրացումներ կատարելու մասին», «Կերի մասին» օրենքում փոփոխություն և լրացումներ կատարելու մասին» և «Պետական տուրքի մասին» օրենքում լրացում կատարելու մասին» օրենքների նախագծերի վերաբերյալ Հայաստանի Հանրապետության կառավարության օրենսդրական նախաձեռնությունը և «Կերի մասին» օրենքում արդեն իսկ սահմանվել է  կերային հավելումների պետական գրանցումը դադարեցնելու եզրույթը։ Հարկ է նշել, որ նախագիծը ներկայացվել է նաև Տեսչական մարմինների աշխատանքների համակարգման գրասենյակ և այդ դրույթի վերաբերյալ առարկություններ չի ներկայացվել։

8․Մասամբ է ընդունվել։
Օրենքում սահմանվել են կասեցման և դադարեցման լիազորող նորմը, իսկ դեպքերը սահմանվելու են Կառավարության կողմից սահմանած կարգով՝ տվյալ դեպքում ներկայացված նախագծում։

	2.Սննդամթերքի անվտանգության տեսչական մարմին
	4․03․2024թ․

	
	N 03.7/3202-2024

	Կերային հավելումների պետական գրանցման, մերժման, կասեցման և դադարեցման կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չկան:

	 
	

	3․ՀՀ ֆինանսների նախարարություն
	
	21․03․2024
N 01/2-1/5446

	Ս.թ. փետրվարի 23-ի Ձեր թիվ 01/2551-2024 գրությամբ ներկայացված՝ Կերային հավելումների պետական գրանցման, մերժման, կասեցման և դադարեցման կարգը հաստատելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը։
Նախագծով հաստատվող հավելվածի 24-րդ կետով առաջարկվում է կերային հավելումների պետական ​​գրանցման համար սահմանել պետական ​​տուրք, սակայն «Պետական տուրքի մասին» օրենքում համապատասխան կարգավորումներ չեն նախատեսվել:
Հաշվի առնելով վերոգրյալը՝ առաջարկում ենք կերային հավելումների պետական գրանցման համար գանձվող պետական տուրքի մասով համապատասխան կարգավորումներ նախատեսել «Պետական տուրքի մասին» օրենքում:

	
	Պարզաբանում
ՀՀ վարչապետի 2024 թվականի փետրվարի 29-ի N 272-Ա որոշմամբ հավանություն է տրվել և անհետաձգելի է համարվել «Սննդամթերքի անվտանգության պետական վերահսկողության մասին» օրենքում փոփոխություններ և լրացումներ կատարելու մասին», «Կերի մասին» օրենքում փոփոխություն և լրացումներ կատարելու մասին» և «Պետական տուրքի մասին» օրենքում լրացում կատարելու մասին» օրենքների նախագծերի վերաբերյալ Հայաստանի Հանրապետության կառավարության օրենսդրական նախաձեռնությունը և «Պետական տուրքի մասին» օրենքում կատարվել է լրացում՝ կերային հավելումների պետական գրանցման համար գանձվող պետական տուրքի մասով սահմանվել է համապատասխան կարգավորում։

	4․ ՀՀ արդարադատության նախարարություն
	
	9.04.2024
N 27.1/13601-2024

	1. «Կերային հավելումների պետական գրանցման, մերժման, կասեցման և դադարեցման կարգը հաստատելու մասին» Հայաստանի Հանրապետության որոշման նախագծի (այսուհետ՝ Նախագիծ) նախաբանում բացակայում է այն ուղղակի լիազորող նորմի նշումը, որի հիման վրա և որի իրականացումն ապահովելու նպատակով՝ Կառավարությանը լիազորվել է հաստատել կերային հավելումների պետական գրանցման, մերժման, կասեցման և դադարեցման կարգ: Սույն դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջից, որի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:              
     2. Նախագծի նախաբանում և հավելվածի (այսուհետ՝ Հավելված) տեքստում հղում է կատարված «Կերի մասին» օրենքի 5-րդ հոդվածի 1-ին մասի 11.1-ին կետին, այս առումով հարկ է նկատի ունենալ, որ կերային հավելումների պետական գրանցման, մերժման, կասեցման եւ դադարեցման կարգ հաստատելու համար «Կերի մասին» օրենքում փոփոխություն և լրացումներ կատարելու մասին օրենքի նախագիծը դեռևս չի ընդունվել: 
     3. Հավելվածի 8-րդ կետում առաջարկում ենք նախատեսել դրույթ այն մասին, թե հայտատուն ինչ ժամկետում պետք է հայտ ներկայացնի նախարարություն:
     
















4. Հավելվածի տեքստում օգտագործվում է «տեղեկատվություն» եզրույթը, այնինչ առերեւույթ խոսք է գնում ոչ թե «տեղեկատվության» (տեղեկությունը փնտրելու և ստանալու, տեղեկությունը տրամադրելու գործընթացի), այլ «տեղեկությունների» (անձի, առարկայի, փաստի, հանգամանքի, իրադարձության, եղելության, երևույթի վերաբերյալ ստացված կամ ձևավորված տվյալների) մասին:	Ուստի, տարընթերցումներից խուսափելու համար անհրաժեշտ է Հավելվածում նշված «տեղեկատվություն» բառերը վերաբերելի դեպքերում փոխարինել «տեղեկություն» բառերով՝ համապատասխան հոլովաձևերով՝ նկատի ունենալով «Տեղեկատվության ազատության մասին» օրենքի 3-րդ հոդվածի դրույթները:
     5. Հավելվածի 9-րդ կետի 6-րդ, 7-րդ, 8-րդ ենթակետերում և 10-րդ կետում    վավերացված փաստաթղթերի պահանջ է սահմանված, սակայն անհրաժեշտ է հաշվի առնել, որ «Կերի մասին» օրենքի համաձայն նման պահանջ նախատեսված չէ, իսկ «Վարչարարության հիմունքների և վարչական վարույթի մասին» օրենքի 42-րդ հոդվածի 2-րդ մասի համաձայն՝ վարչական մարմինն իրավունք չունի պահանջել ներկայացնելու այնպիսի փաստաթղթեր կամ դրանց նոտարական կամ այլ կարգով վավերացված պատճեններ, որոնց ներկայացնելը կամ համապատասխան վավերացմամբ ներկայացնելը նախատեսված չէ օրենքով:
     
6. Հավելվածի 9-րդ կետի 8-րդ ենթակետից հետո առաջարկում ենք նախատեսել դրույթ կերային հավելումների պիտանելության ժամկետների վերաբերյալ: 
    























 7. Հավելվածի տեքստում անհրաժեշտ է հստակեցնել «Հայաստանի Հանրապետության օրենսդրությամբ սահմանված կարգով» ձևակերպումը, քանի որ օրենսդրությունը լայն հասկացություն է, մասնավորապես՝ «Նորմատիվ իրավական ակտերի մասին» օրենքի 2-րդ հոդվածի 1-ին մասի 7-րդ կետի համաձայն՝ օրենսդրությունը  օրենսդրական և ենթաօրենսդրական նորմատիվ իրավական ակտերի ամբողջությունն է:
     8. Հավելվածի տեքստում պետական տուրքի վճարման պահանջ է սահմանված և հղում է կատարված «Պետական տուրքի մասին» օրենքին, սակայն այս առումով ևս հարկ է նկատի ունենալ, որ կերային հավելումների պետական գրացման համար «Պետական տուրքի մասին» օրենքում լրացում կատարելու մասին օրենքի նախագիծը դեռևս չի ընդունվել:
    
 




9. Հավելվածի 29-րդ կետից հետո առաջարկում ենք նախատեսել դրույթ այն մասին, թե կերային հավելումների պետական գրանցումը դադարեցնելու համար տնտեսավարող սուբյեկտի դիմելուց հետո նախարարությունը ինչ ժամկետում է կայացնում որոշում կերային հավելումների պետական գրանցումը դադարեցնելու վերաբերյալ: 


	
	Պարզաբանում 
Օրենքների  նախագծերը ընդգրկվել են  Ազգային ժողովի ութերորդ գումարման յոթերորդ նստաշրջանի օրակարգ և ընդունվել է ամբողջությամբ։








Չի ընդունվել։
Հայաստանի Հանրապետությունում կերային հավելումների պետական գրանցման համար կերային հավելումներ արտադրողը, ներմուծողը  կամ նրանց կողմից լիազորված իրավաբանական կամ ֆիզիկական անձը կամ անհատ ձեռնարկատերը «Կերի մասին» օրենքի համապատասխան պարտավոր է դիմել գրանցման և ժամկետ սահմանելու անհրաժեշտությունը բացակայում է։
Ընդունվել է։






Մասամբ է ընդունվել։
Հավելվածի 9-րդ կետի 8-րդ և 10-րդ ենթակետերից հանվել է «վավերացված» բառը, իսկ 6-րդ և 7-րդ ենթակետերում «վավերացված» եզրույթտ վերաբերում է կնիքին, ստորագրությանը։

Չի ընդունվել։
 Նման դրույթ սահմանելու անհրաժեշտությունը բացակայում է, քանի որ ներկայացված նախագծով կարգավորվում են կերային հավելումների, գրանցման, մերժման, կասեցման և դադարեցման հետ կապված հարաբերությունները, իսկ Հայաստանի Հանրապետությունում իրացվող կերի և կերային հավելումների կերային հավելումների անվտանգությանը, մակնշմանը և փաթեթավորմանը ներկայացվող պահանջները կարգավորվում են «Կերի մասին» օրենքով։





Ընդունվել է։





Պարզաբանում
Օրենքների  նախագծերը ընդգրկվել են  Ազգային ժողովի ութերորդ գումարման յոթերորդ նստաշրջանի օրակարգ և 1-ին և 2-րդ ընթերցմամբ ընդունվել է։

Ընդունվել է։









	                                                        5. ՀՀ վարչապետի աշխատակազմ
Տեսչական մարմինների աշխատանքների համակարգման գրասենյակ
	24.05.2024թ․
N 02/16.20/18380-2024

	
	

	ԵԶՐԱԿԱՑՈՒԹՅՈՒՆ
«ԿԵՐԱՅԻՆ ՀԱՎԵԼՈՒՄՆԵՐԻ ՊԵՏԱԿԱՆ ԳՐԱՆՑՄԱՆ, ՄԵՐԺՄԱՆ, ԿԱՍԵՑՄԱՆ ԵՎ ԴԱԴԱՐԵՑՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Քննարկելով «Կերային հավելումների պետական գրանցման, մերժման, կասեցման և դադարեցման կարգը հաստատելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում եմ հետևյալը․
1․ Առաջարկում եմ Նախագծի 7-րդ կետի 4-րդ ենթակետում նշված կենսաբանական ակտիվ հավելումների բնորոշումը համապատասխանեցնել Նախագծի 6-րդ կետի 1-ին ենթակետում նշված  կենսաբանական ակտիվ հավելումների բնորոշմանը։ Միաժամանակ, նկատի ունենալով, որ Մաքսային միության հանձնաժողովի 2010 թվականի հունիսի 18-ի թիվ 317 որոշման 3․13 կետի համաձայն՝ միության մաքսային տարածքում անասնաբուժության մեջ կիրառման համար դեղամիջոցների և կերային հավելումների ներմուծումը, փոխադրումն ու օգտագործումն իրականացվում են դրանց՝ անդամ պետությունների լիազորված մարմինների կողմից գրանցման պայմանով, և «Կերի մասին» օրենքում փոփոխություն և լրացում կատարելու մասին» օրենքի 3-րդ հոդվածով լրացվող  Օրենքի 16․1 հոդվածի 1-ին մասի համաձայն՝ Հայաստանի Հանրապետությունում թույլատրվում են կերային հավելումների արտադրությունը, ներմուծումը, պահպանումը, բաշխումը, իրացումը և կիրառումը, եթե դրանք գրանցված են Հայաստանի Հանրապետության համապատասխան նախարարությունում, առաջարկում եմ Նախագծի 7-րդ կետով նախատեսված կերային հավելումների համար սահմանել պարզեցված ընթացակարգով պետական գրանցմանը վերաբերող իրավակարգավորում։
		2․ Նախագծի 19-րդ կետի համաձայն՝ Նախարությունը, հիմք ընդունելով կերային հավելումների պետական ​​գրանցման նպատակով ներկայացված փաստաթղթերի ամբողջականությունը, ինչպես նաև կերային հավելումների փորձագիտական եզրակացությունը՝ եռօրյա ժամկետում ընդունում է որոշում՝ կերային հավելումները գրանցելու կամ մերժելու վերաբերյալ և դրա մասին «Ինտերնետով հրապարակային և անհատական ծանուցման մասին» օրենքով սահմանված կարգով անհատական ծանուցմամբ պատշաճ ծանուցվում է հայտատուին։ 
Նկատի ունենալով, որ հիշյալ կարգավորումը հակասում է Սահմանադրության 50-րդ հոդվածի 3-րդ մասով նախատեսված անձի լսված լինելու իրավունքի ապահովմանը, առաջարկում եմ կարգավորումը համապատասխանեցնել սահմանադրական նորմի պահանջներին։
 Նույն դիտարկումը վերաբերում է նաև Նախագծի 30-րդ, 31-րդ, 33-րդ և 35-րդ կետերին։
		













































































 3․ Կարգի 27-րդ կետի համաձայն՝ Կարգի 26-րդ կետով սահմանված ժամկետում պետական տուրքի գումարը Կենտրոնական գանձապետարանի հաշվեհամարին չվճարելու կամ վճարումը հավաստող փաստաթղթի բնօրինակը նախարարություն չներկայացնելու դեպքում կերային հավելումների գրանցման որոշումը ուժը կորցրած է ճանաչվում և պետական գրանցում չի կատարվում։
Նկատի ունենալով, որ առաջարկվող կարգավորումը նախատեսված է ոչ թե օրենքով, այլ կառավարության որոշմամբ, հիմք ընդունելով «Վարչարարության հիմունքների և վարչական վարույթի մասին» օրենքի 66-րդ հոդվածի 3-րդ մասի «բ» կետը առաջարկում եմ պետական տուրքը չվճարելու հիմքով բարենպաստ վարչական ակտն ուժը կորցրած ճանաչելու մասին հատուկ նշում կատարել նաև պետական գրանցման մասին բարենպաստ վարչական ակտում։

Մասամբ է ընդունվել
Նախագծում կատարվել են համապատասխան փոփոխություններ՝ աշխատանքային կարգով համաձայնեցնելով Տեսչական մարմնի աշխատանքների համակարգման գրասենյակի ներկայացուցչի հետ։
Տեղեկացնում եմ, որ Կարգի 17-րդ կետով սահմանված դրույթի համաձայն՝ տնտեսավարողին հնարավորություն է տրվում  համալրելու բացակայող փաստաթղթերը։ Հետևաբար տնտեսավարողի սահմանադրական իրավունքները չեն խախտվում։ 
Ինչ վերաբերում է 30-րդ կետով սահմանված կերային հավելումների պետական գրանցումը  դադարեցնելու վերաբերյալ որոշմանը, ապա այդ որոշումը կայացվում է տնտեսավարող սուբյեկտի դիմումի հիման վրա և գենետիկորեն ձևափոխված օրգանիզմի պետական գրանցման վկայականի ժամկետը լրանալու (29-րդ կետ) դեպքերում։ Վերը նշված դեպքերում սահմանադրական լսվելի իրավունքի խախտումը բացառվում է։ 
31-րդ կետում նշված խախտումների դեպքում, համապատասխան կերային հավելումների պետական գրանցումը ժամանակին չկասեցնելը հնարավոր է  վտանգի մարդու և կենդանիների առողջությունը և հանգեցնի անդառնալի հետևանքների։ Միևնույն ժամանակ տեղեկացնում եմ, որ Կարգի 33-րդ և 35-րդ  կետերով տնտեսավարող սուբյեկտին հնարավրություն է տրվում  անհամապատասխանությունները  շտկելու դեպքում վերացնել կերային հավելումների  պետական  գրանցումը կասեցնելու որոշումը։ Այսպիսով տնտեսավարող սուբյեկտին բազմակի անգամ հնարավորություն է տրվում շտկելու խախտումները և անհամապատասխանությունները՝ պահպանելով նրա սահմանադրական իրավունքները։  
Միաժամանակ տեղեկացնում եմ, որ ցանկացած որոշման հետ համաձայն չլինելու  դեպքում` տնտեսավարող սուբյեկտը կարող է դրանք բողոքարկել` օրենքով սահմանված կարգով։ 

	                                                        6. ՀՀ վարչապետի աշխատակազմ
	24.05.2024թ․
N 02/16.20/18380-2024

	ԵԶՐԱԿԱՑՈՒԹՅՈՒՆ
«Կերային հավելումների պետական գրանցման, մերժման, կասեցման և դադարեցման կարգը հաստատելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ 

     Նախագծի հավելվածի 4-րդ կետի համաձայն՝ (…) Գիտական կենտրոնը պայմանագրային հիմունքներով փորձանմուշները ուղարկում է օրենքով սահմանված կարգով հավատարմագրված փորձարկման լաբորատորիա՝ փորձաքննության։ Փորձաքննության և փորձագիտական եզրակացության նպատակով սահմանված վճարը փոխանցվում է  գիտական կենտրոնի հաշվեհամարներին (14-րդ կետ)։
     Նախագծի կարգավորումներից պարզ չէ, թե ում կողմից է վճարվելու փորձաքննության համար սահմանված վճարը։
     Միաժամանակ՝ հստակեցված չէ, թե ինչ ընթացակարգով է ընտրվելու փորձաքննություն իրականացնող լաբորատորիան։

